
ACTA DA SESIÓN ORDINARIA DA COMISIÓN INFORMATIVA DE COOPERACIÓN 

LOCAL, TRANSFRONTEIRIZA E DE COORDINACIÓN DAS EMERXENCIAS 

PROVINCIAIS DO DÍA 21/06/2024 

 

ASISTENTES 

 

PRESIDENTE: D.ª María Pilar Ramallo Vázquez 

VOGAIS:  D. Javier Tourís Romero en substitución de D. Roberto José  

   Álvarez Carrero 

   D.ª Luisa María Sánchez Méndez 

   D. Rafael Domínguez Artime 

   D. Jorge Cubela López 

   D. Jesús Vázquez Almuíña 

   D.ª Belén Cachafeiro Anta 

   D. Manuel Alejandro Lorenzo Alonso 

   D.ª María Nava Castro Domínguez 

D.ª Ana Laura Iglesias González 

   D.ª Nuria Rodríguez Rodríguez en substitución de D. Carlos  

   Gómez Prado 

   D.ª Digna Rosa Rivas Gómez 

D. Paco Ferreira González 

   D. Gregorio Luis Agís Gómez 

   D. Javier Iglesias Mougán 

   D. Xosé Cesáreo Mosquera Lorenzo 

   D.ª Beatríz Lomba Rodríguez 

 

Sendo as doce horas e cinco minutos do día vinte e un de xuño do ano dous mil vinte 

e catro, reúnense no Pazo Provincial os Sres./as. Deputados/as arriba relacionados, 

en sesión ordinaria, e baixo a Presidencia de Dª. María Ramallo Vázquez. Actúa como 

secretaria a xefa do Servizo de Cooperación, D.ª Marina Piñeiro Novo. 

 
Aberta a sesión polo presidente, pásase ao estudo dos asuntos incluídos na Orde do 

Día, sobre os que recaeron os seguintes ditames: 

 
1. APROBACIÓN DA ACTA DA SESIÓN ANTERIOR 

Apróbase a acta da sesión anterior correspondente á sesión ordinaria celebrada o 

vinte e catro de maio do ano dous mil vinte e catro por unanimidade. 

2. DITAMINAR A APROBACIÓN DA CANDIDATURA DENOMINADA 

“0249_VISIT_RIO_MINHO_PLUS_1_P: CONSOLIDACIÓN DE LA MARCA RIO 

MINHO Y CREACIÓN DE NUEVOS PRODUCTOS TURÍSTICOS 

TRANSFRONTERIZOS”, NO MARCO DO PROGRAMA OPERATIVO DE 

COOPERACIÓN TRANSFRONTEIRIZA ESPAÑA-PORTUGAL (POCTEP) 2021-2027 

INTERREG VI (Expediente nº 2023039256) 

Sométese ao ditame da Comisión Informativa de Cooperación Local, Transfronteiriza e de 

Coordinación das Emerxencias Provinciais a seguinte proposta de acordo, de conformidade co 

establecido nos artigos 123 a 126 do Real Decreto 2568/1986, do 28 de novembro, polo que se 

aproba o Regulamento de organización, funcionamento e réxime xurídico das entidades 

locais, con carácter previo á súa elevación ante o Pleno para a súa aprobación: 

“ASUNTO: INFORME PROPOSTA PARA A APROBACIÓN DA CANDIDATURA 

DENOMINADA “0249_VISIT_RIO_MINHO_PLUS_1_P: CONSOLIDACIÓN DE LA MARCA 

RIO MINHO Y CREACIÓN DE NUEVOS PRODUCTOS TURÍSTICOS 

TRANSFRONTERIZOS”, NO MARCO DO PROGRAMA OPERATIVO DE COOPERACIÓN 

TRANSFRONTEIRIZA ESPAÑA-PORTUGAL (POCTEP) 2021-2027 INTERREG VI 

(Expediente nº 2023039256) 

ANTECEDENTES 

Primeiro.-  O Comité de Seguimento do Programa de Cooperación Interreg VI A España-
Portugal (POCTEP) 2021-2027 aprobou o día 22/03/2023 a publicación da 4ª convocatoria para 
a presentación de proxectos no marco da prioridade 5, acordando que esta terá un carácter 
conxunto e único para todo o Programa e definindo as Bases da convocatoria do POCTEP 
2021-2027 para a referida prioridade. A porcentaxe máxima de cofinanciación do FEDER 
queda establecida no 75% do custe elixible dos proxectos. 

Segundo.- En maio de 2023 presentouse a candidatura denominada “Visit Rio Minho Plus: 
Consolidación da marca Rio Minho e creación de novos produtos turísticos transfronteirizos”, 
dentro da prioridade 5 - Potenciar a cooperación para afrontar o reto demográfico no espazo 
fronteirizo, creando condicións de vida atractivas baseadas no acceso ao mercado de traballo, 
servizos públicos esenciais, accesibilidade e aplicando principios de inclusión social e 
igualdade de oportunidades e trato, Obxectivo específico 4.6 – Potenciar o papel da cultura e 
o turismo sostible no desenvolvemento económico, a inclusión social e a innovación social. 

 
Terceiro.- O proxecto Visit_Rio_Minho_Plus é un proxecto global de desenvolvemento a 
través do turismo, para o cal se propón a articulación dunha oferta baseada en experiencias 
innovadoras e singulares asentadas no seu patrimonio natural, histórico e gastronómico, 
como elemento diferenciador, de identidade e de posicionamento. Isto permitirá dinamizar e 
desenvolver economicamente as zonas rurais dunha forma sostible, aproveitando os recursos 
endóxenos e contribuíndo á transformación do territorio nun polo de retención e atracción de 
talento, ofrecendo unha oportunidade para que a poboación con ideas de negocio 
innovadoras no ámbito do turismo, o sector agrario e a gastronomía, entre outros, poidan 
encontrar oportunidades para a implementación dos seus proxectos. 

Cuarto.- O AECT Rio Minho é o Beneficiario Principal desta candidatura e o resto dos 
Beneficiarios que participan son a Deputación de Pontevedra, a Axencia de Turismo de 
Galicia, Turismo de Porto e Norte de Portugal, a Comunidade Intermunicipal (CIM) do Alto 
Minho, o Concello de Tui, o Concello de Salvaterra de Miño, a Asociación de 
Desenvolvemento Rural Integrado do Val do Minho, a Axencia Galega de Calidade 
Alimentaria, A Universidade de Vigo e o Instituto Politécnico de Viana de Castelo. 

 
Quinto.- En data 20/03/2024 o Comité da Área de Cooperación 1 Galicia-Norte de Portugal do 
POCTEP 2021-2027, na súa reunión do 01/02/2024 decidiu propor ao Comité de Xestión do 
Programa a aprobación da candidatura VISIT RIO MINHO PLUS, indicando as principais 
modificacións que deben ser tidas en conta na reformulación da candidatura có obxectivo de 
incrementar o seu grao de coherencia e adecuación aos obxectivos do POCTEP. 
 
Sexto.- O proxecto reformulado presentouse a través da plataforma Coffee Interreg o día 
09/04/2024 por parte do Beneficiario Principal, o AECT Rio Minho. 
 
Sétimo.- En data 30/04/2024 recibiuse notificación do Comité de Xestión do POCTEP 
aprobando a candidatura 0249_Visit_Rio_Minho_Plus_1_P, despois do cal formalizouse o 
Acordo entre a Autoridade de Xestión e o Beneficiario Principal en data 21/05/2024. 
 
Oitavo.- O formulario de candidatura aprobado recolle a seguinte información financeira: 
 

BENEFICIARIO COSTE TOTAL 
ELEGIBLE 

FEDER 
APROBADO 

% 
COFINANCIACIÓN 

BP- AECT Rio Minho 398.400,00 € 298.800,00 €  
 
 
 
 
 
 
 
 

75% 

B2- CIM Alto Minho 37.068,53 € 27.801,40 € 

B3- Turismo de 
Porto e Norte de 
Portugal 

56.319,44 € 42.239,58 € 

B4- ADRIMINHO 38.659,51 € 28.994,63 € 

B5-Diputación 
Pontevedra 

376.200,00 € 282.150,00 € 

B6-Agencia de 
Turismo de Galicia 

138.250,00 € 103.687,50 € 

B7-Axencia Galega 
de Calidade 
Alimentaria 

172.735,24 € 129.551,43 € 

B8-Concello Tui 170.200,00 € 127.650,00 € 

B9-Concello 
Salvaterra 

143.600,00 € 107.700,00 € 

B10-Instituto 
Politécnico Viana do 
Castelo 

19.329,75 € 14.497,31 € 

B11-Universidade 
Vigo 

75.000,00 € 56.250,00 € 

TOTAL 1.625.762,47 € 1.219.321,85 €  

Distribución por categorías de gasto e actividades: 

 
B5-Deputación 
de Pontevedra 

Actividade 
1 

Actividade 
3 

Actividade 
4 

Actividade 
5 

Actividade 
6 

Total 

1.Persoal directo  63.000,00 
€ 

   63.000,00 € 

2.Gastos oficina y 
administrativos 

 9.450,00 €    9.450,00 € 

3.Viaje y 
aloxamentos 

 5.040,00 €    5.040,00 € 

4.Servicios/ 
expertos externos 

17.950,00 € 71.520,00 € 87.000,00 
€ 

22.571,00 € 21.869,00 
€ 

220.910,00 € 

5.Equipamentos  77.800,00 €    77.800,00 € 

TOTAL 17.950,00 € 226.810,00 
€ 

87.000,00 
€ 

22.571,00 € 21.869,00 
€ 

376.200,00 €  

 
Distribución por anualidades: 
 

B5-Deputación de 
Pontevedra 

2024 2025 2026 Total 

1.Persoal directo 12.600,00 € 25.200,00 € 25.200,00 € 63.000,00 € 

2.Gastos oficina y 
administrativos 

1.890,00 € 3.780,00 € 3.780,00 € 9.450,00 € 

3.Viaje y aloxamentos 1.008,00 € 2.016,00 € 2.016,00 € 5.040,00 € 

4.Servicios/expertos 
externos 

45.530,00 € 114.430,00 € 60.950,00 € 220.910,00 € 

5.Equipamentos 0 57.800,00 € 20.000,00 € 77.800,00 € 

TOTAL 61.028,00 € 203.226,00 € 111.946,00 € 376.200,00 € 

 
Noveno.- Solicitamos que dito crédito se dote no orzamento respectivo da Deputación, 

conforme o punto 16º apartado f) das Bases de Execución do orzamento da entidade. 

Décimo.- A Xefa do Servizo de Cooperación emitiu informe favorable o día 30 de maio de 
2024 e a Intervención emitiu o preceptivo informe o día 31 de maio de 2024, sinalando que 
“unha vez concedida a subvención, o órgano competente para aprobar o proxecto de forma 
taxativa é o Pleno segundo o establecido nas Bases 16.3.b) de Execución dos Orzamentos”. 

Undécimo.- De conformidade ós artigos 123 e 126 do Real Decreto 2568/1986, de 28 de 
novembro, polo que se aproba o Regulamento de organización, funcionamento e réxime 
xurídico das entidades locais, debe someterse a ditame da Comisión Informativa de 
Cooperación cos Municipios antes da súa elevación ao Pleno provincial. 

LEXISLACIÓN APLICABLE 

− Regulamento (UE) 2021/1058 do Parlamento Europeo e do Consello, de 24 de xuño de 

2021, relativo ao Fondo Europeo de Desenvolvemento Rexional e ao Fondo de Cohesión. 

− Regulamento (UE) 2021/1059 do Parlamento Europeo e do Consello, de 24 de xuño de 

2021, sobre disposicións específicas para o obxectivo de cooperación territorial europea 

(Interreg) que recibe apoio do Fondo Europeo de Desenvolvemento Rexional e dos 

instrumentos de financiación exterior. 

− Regulamento (UE) 2021/1060 do Parlamento Europeo e do Consello, de 24 de xuño de 

2021, polo cal se establecen as disposicións comúns relativas ao Fondo Europeo de 

Desenvolvemento Rexional, ao Fondo Social Europeo Plus, ao Fondo de Cohesión, ao 

Fondo de Transición Xusta e ao Fondo Europeo Marítimo, de Pesca e de Acuicultura (...). 

− Programa de Cooperación «INTERREG VI-A España-Portugal (POCTEP)» para o período 

2021-2027, o cal foi aprobado pola Comisión Europea mediante Decisión de 22.8.2022. 

− Acordo entre a Autoridade de Xestión e o Beneficiario Principal do proxecto e Acordo entre 

os Beneficiarios do proxecto e demais normativa aplicable no marco do Programa de 

Cooperación Transfronteiriza España-Portugal 2021-2027. 

− Bases da 4ª convocatoria do POCTEP 2021-2027. 

− Lei 39/2015, de 1 de outubro, do Procedemento Administrativo Común das 

Administracións Públicas (LPAC) 

− Lei 7/1985, de 2 de abril, Reguladora das Bases do Réxime Local (LRBRL) 

− Lei 38/2003, de 17 de novembro, Xeral de Subvencións (LXS), e o seu Regulamento, 

aprobado por Real Decreto 887/2006, de 21 de xullo (RLXS) 

− Artigos 123 e 126 do Real Decreto 2568/1986, de 28 de novembro, polo que se aproba o 

Regulamento de organización, funcionamento e réxime xurídico das entidades locais. 

− Artigos 172 a 182, 216, 217 e demais concordantes do Real Decreto Lexislativo 2/2004, de 5 

de marzo, polo que se aproba  o Texto refundido da Lei reguladora das Facendas Locais 

(TRLFL). 

− Orde EHA/3565/2008, de 3 de decembro, pola que se aproba a estrutura dos presupostos 

das entidades locais. 

− Orde HAP/1781/2013, de 20 de setembro, pola que se aproba a Instrución do modelo 

normal de contabilidade local. 

− Bases de execución do orzamento provincial. 

FUNDAMENTOS XURÍDICOS 

Tal e como se establece no artigo 6 da LXS, as subvencións financiadas con cargo a fondos da 

Unión Europea rexeranse polas normas comunitarias aplicables en cada caso e polas normas 

de desenvolvemento ou transposición daquelas, sendo de aplicación supletoria a LXS. 

O Regulamento (UE) 2021/1058 do Parlamento Europeo e do Consello, de 24 de xuño de 2021, 

relativo ao Fondo Europeo de Desenvolvemento Rexional e ao Fondo de Cohesión, establece  

no seu artigo 2, que o FEDER contribuirá a reducir as disparidades entre os niveis de 

desenvolvemento das distintas rexións da Unión e a reducir o retraso das rexións menos 

favorecidas, mediante a participación no axuste estrutural das rexións cuxo desenvolvemento 

este á zaga e a reconversión de rexións industriais en declive, incluídas, entre outras medidas, 

a de promover un desenvolvemento sustentable e afrontar os retos medioambientais. 

Por outra banda, o artigo 4 do Regulamento (UE) 2021/1059 do Parlamento Europeo e do 

Consello, de 24 de xuño de 2021, sobre disposicións específicas para o obxectivo de 

cooperación territorial europea (Interreg), sinala que, para a cooperación transfronteiriza, as 

rexións que reciban apoio FEDER serán as NUTS de nivel 3 da Unión. Así mesmo, o seu 

Capítulo II  recolle os obxectivos específicos Interreg e a súa concentración temática neste 

novo período 2021-2027. 

Neste contexto normativo, o Reino de España e a República de Portugal presentaron o 

Programa de Cooperación INTERREG VI-A para o período 2021-2027, que foi apro0bado pola 

Comisión Europea mediante a Decisión C (2022) 6125 de data 22/08/2022. 

Recibida a notificación de concesión da subvención para o proxecto “CONSOLIDACIÓN DE LA 

MARCA RIO MINHO Y CREACIÓN DE NUEVOS PRODUCTOS TURÍSTICOS 

TRANSFRONTERIZOS” (0249_VISIT_RIO_MINHO_PLUS_1_P), no marco do POCTEP 

Interreg VI -A 2021-2027, procedeuse de conformidade ó artigo 22.6 do Regulamento (UE) 

núm. 2021/1059, do Parlamento Europeo e do Consello, de 24 de xuño de 2021, a asinar o 

acordo entre os beneficiarios do proxecto co fin de garantir a boa xestión financeira dos 

fondos asignados, sendo o AECT Rio Minho o beneficiario principal do proxecto. Asemade, 

procedeuse a asinar electronicamente o acordo entre a Autoridade de Xestión e o Beneficiario 

Principal. 

Obxectivos do proxecto: 

O proxecto 0249_VISIT_RIO_MINHO_PLUS_1_P persegue os seguintes obxectivos: 

▪ Contribuír ó desenvolvemento económico da zona transfronteiriza do Rio Miño 

mediante o aproveitamento das potencialidades turísticas que ofrecen os recursos 

endóxenos do territorio. 

▪ Dotar ao territorio transfronteirizo de mellores instrumentos de gobernanza en 

materia de turismo. 

▪ Promover métodos de colaboración entre as administracións públicas e a iniciativa 

privada para crear e consolidar a oferta turística na zona. 

▪ Adecuar equipamentos e recursos turísticos claves para a implementación dos 

produtos turísticos deseñados e melloras de sinalización e accesibilidade. 

Como resultados a alcanzar destacan: 

▪ Creación de 4 produtos turísticos específicos do territorio (gastronomía, natureza, rio 

Miño navegable, fortalezas e patrimonio). 

▪ Implantar a figura de protección europea “artesanía alimentaria” entre os operadores 

alimentarios e impulsar a promoción dos produtos con ese distintivo. 

▪ Impulsar a consolidación dun destino turístico intelixente e sostible. 

Na citada convocatoria do POCTEP 2021-2027 regúlanse, entre outros aspectos, o 
obxecto e a finalidade das axudas, o seu ámbito de aplicación territorial e temporal, os 
requisitos dos proxectos, as entidades beneficiarias e as condicións de admisibilidade. 
 

Partenariado: 

O Beneficiario Principal do proxecto é o AECT Rio Minho. O resto do partenariado o 

conforman: a Deputación de Pontevedra (cun  orzamento elixible de 376.200,00 € e unha 

subvención FEDER de 282.150,00 €), a CIM Alto Minho, a Axencia de Turismo de Galicia, 

Turismo de Porto e Norte de Portugal, o concello de Tui, o concello de Salvaterra de Miño, 

a Axencia Galega de Calidade Alimentaria, a Asociación de Desenvolvemento Rural 

Integrado do Val do Minho, a Universidade de Vigo e o Instituto Politécnico de Viana do 

Castelo. 

Prazos e orzamentos 

No tocante o período de execución do proxecto desenvolverase entre o 01/01/2024 e o 

31/12/2026, sen prexuízo das posibles prórrogas que se puideran conceder.  

Polo que respecta ós orzamentos, este proxecto terá unha duración plurianual, polo cal os 

gastos distribuiranse da seguinte maneira, sen prexuízo das posibles modificacións que 

poida ter o proxecto: 

 

2400004-VISIT_RIO_MINHO_PLUS_1_P: Consolidación da marca Rio Minho e creación de novos 
produtos turísticos transfronteirizos 

ENTIDADE COSTE ELIXIBLE FEDER (75%) FONDOS PROPIOS 

2.Gastos oficina y 
administrativos 

376.200,00 € 282.150,00 € 94.050,00 € 
 

 
B5-Deputación de 

Pontevedra 
2024 2025 2026 Total 

1.Persoal directo 12.600,00 € 25.200,00 € 25.200,00 € 63.000,00 € 

2.Gastos oficina y 
administrativos 

1.890,00 € 3.780,00 € 3.780,00 € 9.450,00 € 

3.Viaje y aloxamentos 1.008,00 € 2.016,00 € 2.016,00 € 5.040,00 € 

4.Servicios/expertos 
externos 

45.530,00 € 114.430,00 € 60.950,00 € 220.910,00 € 

5.Equipamentos 0 57.800,00 € 20.000,00 € 77.800,00 € 

TOTAL 61.028,00 € 203.226,00 € 111.946,00 € 376.200,00 € 

Proxecto de gastos e operacións contables: 

Para o inicio do proxecto é necesario realizar a aprobación do mesmo, levando a cabo as 

operacións de xeración de crédito polo importe da subvención concedida polo Comité de 

Xestión Interreg VI-A España-Portugal (POCTEP) 2021-2027 para a execución do proxecto 

VISIT RIO MINHO PLUS, así como realizar as oportunas operacións para facer fronte a parte 

que lle corresponde asumir con fondos propios a Deputación de Pontevedra. 

RÉXIME COMPETENCIAL 

Tendo en conta a distribución inicial por anualidades, en virtude do establecido no artigo 33 da 

LRBRL e na base 16.ª.3.b) das Bases de Execución do Orzamento provincial, compételle ó 

Pleno a autorización e disposición dos gastos plurianuais cando non se cumpran os límites 

establecidos no artigo 174 do TRLFL. 

CONCLUSIÓN 

Por todo o anteriormente exposto e sen prexuízo de calquera outro trámite baseado en mellor 

dereito, a xefa do servizo de Cooperación propón ó Pleno da Deputación de Pontevedra que 

se adopte o seguinte acordo: 

▪ Validar os trámites para a  aceptación da subvención outorgada polo FEDER, no 

marco do POCTEP INTERREG VI-A, para a execución do proxecto “CONSOLIDACIÓN 

DE LA MARCA  RIO MINHO Y CREACIÓN DE NUEVOS PRODUCTOS TURÍSTICOS 

TRANSFRONTERIZOS” (0249_VISIT_RIO_MINHO_PLUS_1_P). 

▪ Aprobar o proxecto denominado “CONSOLIDACIÓN DE LA MARCA  RIO MINHO Y 

CREACIÓN DE NUEVOS PRODUCTOS TURÍSTICOS TRANSFRONTERIZOS” 

(0249_VISIT_RIO_MINHO_PLUS_1_P) da 4ª convocatoria do Programa de 

Cooperación Interreg VI-A ESPAÑA-PORTUGAL (POCTEP) 2021-2027. 

▪ Aprobar a distribución do gasto cos importes que corresponden a esta Deputación 

provincial dentro do total do proxecto. 

▪ Aprobar que a súa xestión se realice a través do módulo “proxecto de gastos” tal e 

como establece a Base 27ª de execución do orzamento provincial. 

▪ Aprobar a xeración de crédito polos importes de subvención concedida e as achegas 

propias da Deputación de Pontevedra, abrindo as aplicacións orzamentarias e os 

conceptos que sexan necesarios para a súa xestión dentro do módulo “proxecto de 

gastos”. 

▪ Facultar ó Presidente da Deputación de Pontevedra para cantos actos e trámites 

sexan necesarios para levar a bo fin as actuacións derivadas do presente acordo en 

relación co proxecto denominado “CONSOLIDACIÓN DE LA MARCA  RIO MINHO Y 

CREACIÓN DE NUEVOS PRODUCTOS TURÍSTICOS TRANSFRONTERIZOS” 

(0249_VISIT_RIO_MINHO_PLUS_1_P), sen prexuízo, no seu caso, da obriga de dar 

conta ó Pleno para a súa ratificación. 

▪ Notificar o presente acordo ás partes interesadas, no seu caso”. 

Sometido a votación este asunto, a Comisión Informativa de Cooperación Local, 

Transfronteiriza e de Coordinación das Emerxencias Provinciais, ditamina favorablemente 

por unanimidade. 

 

3. ROGOS E PREGUNTAS 

Non houbo. 

 

E non habendo máis asuntos que tratar, a Presidencia dá por finalizada a reunión, 

sendo as doce horas e dez minutos, do que, como secretaria, dou fe. 

 

 

Pontevedra, na data da sinatura electrónica 

A secretaria da Comisión, 

Marina Piñeiro Novo 

